
 Kepimpinan Rasulullah 

saw terbukti berkesan dalam 

pelbagai hal dan peristiwa 

yang dihadapi oleh umat Is-

lam. Antara ciri-ciri kepimpinan 

Baginda saw ialah: 

 

BERTANGGUNGJAWAB 

 Rasulullah saw merupa-

kan seorang pemimpin yang 

sangat bertanggungjawab 

dalam melaksanakan tugasan 

baginda samada sebagai 

utusan Alllah, pemimpin 

masyarakat, ketua keluarga 

d a n  sa ha ba t  k e p a da 

kenalannya. Setiap tindakan 

yang diambil adalah ber-

dasarkan wahyu atau perintah 

Allah. Baginda tidak mengikut 

gerak hati dalam membuat 

keutusan untuk satu-satu 

perkara. 

 

JUJUR DAN BIJAKSANA 

 Kejujuran baginda 

membawa kepada gelaran al

-Amin oleh masyarakat Mak-

kah yang bermaksud yang 

dipercayai. Sebagai seorang 

yang bijaksana juga, baginda 

banyak menyelesaikan masa-

lah yang timbul dalam 

masyarakat terutama yang 

melibatkan isu perkauman. 

Contohnya, peristiwa pele-

takan Hajarul Aswad kembali 

ke tempat asalnya selepas 

kejadian banjir. Selesainya 

masalah tersebut, pertelingka-

han antara kaum juga dapat 

dielakkan. 

 

 

ADIL 

 S i f a t  a d i l 

sememangnya penting bagi 

setiap pemimpin. Dengan sifat 

tersebut, kemakmuran hidup 

orang yang dipimpin menjadi 

lebih terjaga daipada seba-

rang penyelewengan teruta-

ma daripada pihak atasan 

dan juga penindasan orang 

yang kuat terhadap orang 

yang lemah. Begitu juga 

dengan Rasulullah, keadilan 

yang diamalkan baginda 

terserlah apabila baginda 

mengatakan bahawa bag-

inda sanggup menghukum 

anaknya Fatimah dengan 

hukum hudud sekiranya beliau 

melakukan maksiat. 

 

BERFIKIRAN JAUH 

 Dalam menyebarkan 

Islam, Rasulullah saw tidak 

sahaja menyebarkannya di 

Makkah dan Madinah. Malah, 

baginda telah menyebarkann-

ya ke Habsyah(Ethiopia) dan 

Thaif. Ketika mencuba nasib di 

Thaif, baginda dan Zaid bin 

Harithah telah dilayan dengan 

begitu teruk oleh masyarakat 

setempat seperti dibaling 

dengan batu dan najis. Apabi-

la malaikat menawarkan un-

tuk menghempap gunung ke 

atas mereka, baginda me-

nolaknya dengan harapan 

semoga generasi mereka 

yang akan datang menerima 

ajaran Islam yang dibawa oleh 

baginda atupun pengikutnya. 

 

 

BEKERJA SECARA KOLEKTIF 

 Rasulullah merupakan 

contoh terbaik seorang yang 

sangat mementingkan sesuatu 

hal dilakukan secara be-

jemaah. Sewaktu berhijrah ke 

Madinah, Ali diperintahkan 

untuk menggantikan tempat 

tidur baginda. Abu Bakar as-

siddiq ditugaskan menemani 

baginda berhijrah ke Madinah 

d a n  b e r s a m a - s a m a 

bersembunyi di Gua Thur. As-

ma’ binti Abu Bakar pula di-

tugaskan untuk membawa 

makanan kepada baginda 

dan Abu Bakar di Gua Thur. 

Abdulah bin Abu Bakar pula 

berperanan menyampaikan 

maklumat kepada baginda. 

Tidak lupa juga Amir bin Fuhai-

rah yang menjadikan haiwan 

ternakannya sebagai fungsi 

untuk menghilangkan kesan 

jejak Rasulullah saw dan Abu 

Bakar.  

 

Allah berfirman dalam surah al

-Ahzab, ayat 21, maksudnya 

“Sesungguhnya pada diri 

Rasulullah itu contoh teladan 

yang baik untuk kamu”.  

 
“Ingatlah! Setiap orang da-
ripada kamu adalah pemimpin 
dan setiap kamu bertanggung-
jawab terhadap apa yang 
dipimpinnya”. Riwayat Al-
Bukhori. 
 
Wallahu’alam.. 

SOALAN:  

Apakah hukum seorang non-muslim 
mengeluarkan duit untuk mewakafkan 
sesuatu benda bagi pihak kawan mus-
lim yang sudah meninggal. Adakah 
amalan itu sah dan adakah pahala itu 
sampai kepada simati? 
éééééééééééééééééé.  

Jawapan: Masalah tersebut ma-

suk dalam perbahasan ulamak 

berkenaan wakaf orang kafir un-

tuk kaum muslimin (seperti dia 

memberi wakaf untuk masjid dan 

sebagainya). Menurut para 

fuqahak (termasuk mazhab 

Syafiie): pada dasarnya wakaf 

dari orang kafir zimmi adalah 

sah. Namun pahala dari pem-

beriannya itu akan diganti Allah 

dengan habuan di dunia, adapun 

di akhirat tiada sebarang pahala 

untuknya. Terdapat hadis dari  

 

Nabi SAW dalam Sohih Muslim 

menyebutkan; "Adapun orang 

kafir, kebaikan -kebaikannya un-

tuk Al lah akan  (d iba las) 

dengan   dikurniakan makanan 

untuknya di dunia, namun  

 

Apabila dia tiba di akhirat tiada 

lagi sebarang kebaikan untuknya 

yang akan dibalas".  

Apabila dia meniatkan pahala itu 

untuk saudaranya yang telah ma-

ti, insya Allah pahala dari ke-

baikan wakaf itu akan sampai 

kepada si mati di barzakh.   

 Wallahu a'lam.  

Rujukan;                                                                             
1. al-Mausu'ah al-Fiqhiyyah al-Kuwaitiyyah        
2. Ahkam Ghair al-Muslimin Fi  Nidzam al-  
Waqf al-Islami. 

BEIRUT: Serangan udara disyaki dilakukan 

Russia mengorbankan sekurang-

kurangnya 54 orang awam di kawasan 

dikawal pemberontak dan militan di Syria 

dalam tempoh 24 jam lalu, kata sebuah 

kumpulan pemantau hari ini. Pemantau 

Hak Asasi Syria (SOHR) berkata serangan 

semalam membunuh 29 orang awam ter-

masuk sembilan wanita dan tiga kanak-

kanak di perkampungan dikawal militan IS 

di wilayah timur Deir Ezzor dan ibu kota 

wilayahnya. SOHR berkata, serangan itu 

mengenai tambahan 15 orang awam 

termasuk lima adik beradik lelaki di dalam 

dan sekitar bandar Al-Bab, sebuah kubu IS 

di wilayah utara Aleppo.  

 Tambahan 10 lagi orang awam 

termasuk tujuh kanak-kanak terkorban 

dalam serangan udara Russia di Ghanto, 

sebuah bandar dikawal pemberontak 

Islam di wilayah tengah Homs. Tentera 

Russia menyokong Presiden Bashar al-

Assad membuat kemaraan ketara sejak 

beberapa bulan lalu dan SOHR berkata 

hari ini, tentera rejim bergerak sejauh 

lapan kilometer di dalam Al-Bab. Ia berka-

ta, ia adalah paling hampir tentera rejim 

bergerak ke bandar itu, kubuh utama IS di 

Aleppo sejak tahun 2012.  

 Al-Bab, terletak 30 kilometres se-

latan sempadan Turki, jatuh ke tangan 

pemberontak pada Julai 2012 dan diam-

bil alih IS pada November 2013. -AFP 

GLOBAL 54 MAUT SERANGAN UDA RA TENTERA RUSSIA DI  SYRIA  

PALESTIN- Briged Izzuddin Al-Qassam, sa-

yap bersenjata Hamas, berkata empat 

pejuangnya berjaya menyelamatkan diri 

selepas runtuhan terowong itu pada 

petang Selasa, dipercayai akibat hujan 

yang berterusan selama beberapa hari. 

Briged Al-Qassam berkata, tujuh 'pejuang 

jihad' itu terbunuh "apabila mereka se-

dang bersiap sedia memerangi musuh." 

Lapan pejuang pada  mulanya 

dilaporkan hilang oleh sumber kesela-

matan.  

 Satu sumber Hamas berkata, tiga 

orang dapat menyelamatkan diri dalam 

jam pertama runtuhan, sementara mang-

sa keempat diselamatkan kemudian. Ka-

wasan terowong itu terletak kira-kira satu 

kilometer dari sempadan Israel. Terowong 

seperti itu digunakan pada masa lalu un-

tuk menyimpan senjata atau melancar-

kan serangan, termasuk menyeberang di 

bawah sempadan Israel ketika perang 

tahun 2014. - AFP 

